
Ижтимоий тармоқларда Қашқадарё вилоятининг бир туманида 
(кейинги муносабатларда Миришкор туманида эканлиги 
қайд этилди) 20 гектарга яқин майдонда ҳамон пахта оппоқ 
бўлиб турганлиги маълум қилинди. Во ажабо! Ўн ёшимиздан 
пахта териб катта бўлганмизу, аммо бундай ҳодисани илк бор 
эшитишимиз. Нафақат қишлоқда ўсганлар, балки деярли  ҳар 
бир юртдошимиз биладики, пахта терим мавсуми эрта бошланса, 
сентябрнинг илк кунларидан, кечикса, ўртасидан бошланиб, кеч 
кузда тугайди. Далада куз охирида фақат ғўза шохлари қолади. 
Э, узр, уям қолмайди. Маҳаллий аҳоли уйига ғарамлаб, 
учидан тандирда патир пишириб, еган бўлади. 2

 Муносабат

ЁШ АВЛОДДА КОРРУПЦИЯГА 
ҚАРШИ МУРОСАСИЗЛИК 

КАЙФИЯТИНИ ШАКЛЛАНТИРИШ –

МУМУ²²ИМ ВАЗИФАИМ ВАЗИФА
Коррупцияга қарши таълимнинг долзарблиги 

ёш авлоднинг ушбу иллатга нисбатан 
фуқаролик позициясини шакллантириш 

зарурати билан боғлиқ.
Ўтган давр мобайнида 

Ўзбекистон Республикаси 
глобал коррупцияга қарши 
кураш жараёнининг фаол 
иштирокчисига айланди. 
Мамлакатимизда корруп-
цияга қарши курашнинг 
ҳуқуқий асослари му-
стаҳкамланиб бормоқда.

2020-2021 йилларда 
давлат ва хўжалик бошқа-
рувининг барча органла-
рида коррупцияга қарши 
ички назорат тизимларини 
босқичма-босқич ташкил 
этиш чора-тадбирлари 
кўрилди. Коррупция хав-
фини ўз вақтида аниқлаш, 
уларга олиб борадиган 
оқибат, сабаб ва шаро-
итларни бартараф этиш, 
коррупция хавфи юзага 
келиши мумкин бўлган 
жойлар аниқланмоқда.

Коррупцияга қарши 
кураш мунтазам ўзга-
риш ва янгиланишларни 
талаб қилади. Шу боис, 
олдимизда бу қабиҳ ёвуз-
ликдан халос бўлиш учун 
бир қатор муҳим вазифа-
лар турибди. Хусусан, ёш 
авлоднинг ҳуқуқий савод-
хонлиги ва онгини риво-

жлантириш, ҳалоллик, 
поклик, тўғрилик (яхши ва 
ёмоннинг фарқига бориш) 
кўникмаларини сингди-
риш орқали коррупцияга 
нисбатан муросасиз му-
носабатни шакллантириш 
шулар жумласидандир.

Табиийки, мамла-
катда ҳар бир ислоҳот, 
ўзгаришлар танлов асо-
сида жамият учун фойда 
призмаси орқали амалга 
оширилади. Бу корруп-
цияга қарши кураш жа-
раёнларида жуда муҳим. 
Зеро, коррупцияга қарши 
кураш ва уни бартараф 
қилиш Ўзбекистон халқи 
ва давлат тузилмалари-
нинг умумий мақсадига 
айланди.

Экспертлар томонидан 
олиб борилган илмий из-
ланишларга кўра, инсон 
умри давомида оладиган 
барча маълумотнинг 70 
фоизини 5 ёшгача бўлган 
даврда фаол қабул қила-
ди ҳамда боланинг онги, 
асосан, 5-7 ёшда жадал 
шаклланиб, дунёни теран-
роқ англайди.

(Давоми 2-саҳифада)

Ўзбекистон Республикаси 
Президентининг Наманган ви-
лоятидаги Халқ қабулхонаси то-
монидан ҳам фуқаролар мурожа-
атларини ўз вақтида кўриб чиқиш 
ва холисона ҳал этишга алоҳида 
эътибор берилмоқда. Кейинги 
йилларда халқимизнинг давлат 
идора ларига бўлган ишончи ор-
тиб бормоқда. Бунинг амалий 
ифодаси албатта, рақамларда 
янада ёрқин акс этади. Прези-
дентнинг Виртуал ва Халқ қабул-
хоналари орқали ўтган йилда ви-
лоятимиз аҳолисидан 80 минг 300 
дан зиёд мурожаат келиб тушган 
бўлиб, эътиборлиси, уларнинг 79 
фоизи қаноатлантирилди.

Халқимизнинг эртага эмас, 
бугунги кунидан рози бўлиб 
яшашининг муҳим омилларидан 
бири бу бандликни таъминлаш ва 

камбағалликни қисқартиришдир. 
Шу нуқтаи назардан, вилоятнинг 
барча ҳудудларида аҳоли банд-
лигини таъминлаш, уларнинг 
доимий даромад манбаларини 
яратиш орқали камбағалликни 
қисқартириш борасида секторлар 
раҳбарлари ва ҳоким ёрдамчила-
ри билан ҳамкорликда салмоқ-
ли ишлар қилинмоқда. Ҳозирга 
келиб, вилоятимиздаги мавжуд 
788 та маҳалладаги 511 минг 200 
хонадон тўлиқ хатловдан ўтказил-
ди. Бунинг натижасига кўра, 181 
минг 685 та муаммо ҳал этилиб, 
67 минг 478 кишининг бандлиги 
таъминланди. Қолаверса, “Хона-
донбай” хатловлар натижасида 
аниқланган иқтисодий ночор хо-
надонларга имтиёзли кредитлар 
бериш орқали кўплаб имконият-
лар яратилмоқда.

Вилоят ҳокими Шавкат 
 Абдураззоқовнинг саъй-ҳарака-
ти билан олиб борилган жадал 
ишлар натижасида кичик сано-
ат зоналари сони ҳозирга келиб 
72 тага етказилди ҳамда уларда 
жорий йилнинг ўзида умумий 
қиймати 879,1 миллиард сўмлик 
213 та ишлаб чиқариш корхонаси 
ишга туширилиши натижасида 
10310 та янги иш ўрни яратилгани 
фуқаро ларнинг бандлик даража-
сини ошириш имконини бермоқда.

Президентимизнинг 2017 йил 
16 октябрдаги “Республикамизда 
асаларичилик тармоғини яна-
да ривожлантириш чора-тад-
бирлари тўғрисида”ги қарори 
ҳамда 2018 йил 7 июндаги “Ҳар 
бир оила – тадбиркор” дасту-
рини амалга ошириш тўғриси-

да”ги қарори ижроси бўйича 
ҳудудларда асаларичилик йўл-
га қўйилди. Бу ўз навбатида, 
кўплаб оилаларнинг даромад 
манбаига айланиб, аҳоли тур-
муш даражасининг ошишига 
хизмат қилмоқда. Давлатобод 
тумани прокурори масъул ик-
кинчи сектор ҳудуди – Гулобод 
маҳалласида кейинги икки йил-
да мавжуд 545 та хонадондан 
180 тасининг асаларичиликка 
ихтисослашуви натижасида 54 
тонна асал етиштирилди. Оила-
ларда асалдан 1 миллиард 800 
миллион сўм даромад олингани 
қувонарлидир. Жорий йил яку-
нига қадар асаларичилик билан 
шуғулланаётган оилалар сонини 
250 тага етказиш устида иш олиб 
борилмоқда. Халқ қабулхонаси 

раҳбарлигида шаҳар ва туман-
ларнинг оғир ҳудудлари ҳамда 
“Обод қишлоқ”, “Обод маҳалла” 
дастурларига қўшимча, ҳар бир 
шаҳар, туман Халқ қабулхонаси 
томонидан “Бир Халқ қабулхона 
– бир маҳалла” асосида аҳоли 
муаммолари ўрганилиб, ободон-
чилик, ночор хонадонларни қам-
бағалликдан чиқариш чоралари 
кўрилди. Хусусан, 24 километр 
ички йўллар шағалланди, 280 
та электр таянч устун, 152 дона 
кўча ёритиш чироғи ўрнатилди. 
13 километр ариқ ва зовурлар 
тозаланиб, 1237 та хонадонга 
“тўқсонбости” экинлар экилди. 
121 та хонадонда эса иссиқ-
хоналар барпо қилинди, 5419 
та хонадоннинг ташқи фасади, 
3695 та ошхона ва тандирхона 
оқланди. Шу йилнинг ўтган дав-
рида 737 та маҳаллада 756 та 
тиббий кўрик ташкил этилиб, 266 
мингдан ортиқ фуқароларнинг 
саломатлиги кўрилиб, касалли-
ги аниқланган 5865 кишининг 
ордер асосида шифохона ва 
амбулатор шароитда даволаш 
чоаралари кўрилди. 1464 нафар 
фуқаро санаторий, 1542 нафари 
эса ногиронликни белгилаш учун 
тиббий-ижтимоий экспертиза ко-
миссияларига йўлланди.

(Давоми 3-саҳифада)

ХАЛЈ ЈАБУЛХОНАЛАРИ – ХАЛЈЧИЛ МАНЗИЛ
Атоқли адибимиз Абдулла Қодирийнинг “Ўткан кунлар” 
романида шундай ибратли ибора бор: “Бу даргоҳдан ҳеч 
ким норизо бўлиб чиқмаган”. Давлатимиз раҳбари Шавкат 
Мирзиёев ташаббуси билан бундан олти йил аввал ташкил 
этилган, бугунга келиб фуқаролар ва давлат идоралари 
ўртасидаги ишончли кўприк вазифасини бажараётган 
Президент Халқ қабулхоналари фаолияти ҳақида айни шу 
баҳо берилса, арзийди. Ўтган давр мобайнида жисмоний ва 
юридик шахсларнинг мурожаатлари билан ишлашда ўзига 
хос тажриба тўпланди. Қабулхоналарга ўз дардини айтиб 
келган ҳар бир фуқаронинг муаммосига ечим топиш 
устувор вазифа сифатида қаралмоқда.

“Тахиатош ИЭС”га сув келтирув-
чи каналга насос станция қуриш” 
лойи ҳаси Ўзбекистон Республикаси 
 Вазирлар Маҳкамасининг 2022 йил 

Тахиатош туманидаги “Тахиатош иссиқлик электр станцияси”да амалга оширилган 
реконструкция ишлари талаб қилинадиган сув миқдорининг камайишига ва мазкур сувни 

қишлоқ хўжалик экинларига йўналтириш имконини яратмоқда.

16 июлдаги тегишли фармойиши асо-
сида манзилли дастурга киритилган 
бўлиб, бугунги кунда қурилиш-монтаж 
ишлари ниҳоясига етказилмоқда.

– Насос станциясининг қури-
лиш-монтаж ишлари “Бунёдкор 
Мерос” масъулияти чекланган жа-
мияти томонидан олиб борилмоқда, 
– дейди “Қорақалпоғистонсувқури-
лишинвест” давлат муассасасининг 
Лойиҳаларни бошқариш ва қурилиш-
ни техник кузатиш бўлими етакчи 
мутахасисиси Есанбай Примбетов. 
– Лойиҳанинг умумий қиймати 7 мил-
лиард 669 миллион 525 578 сўмни 
ташкил қилиб, объектда 4 дона насос 
агрегатини қуриш назарда тутилган. 
Насос станция 6 метр куб секунд сув 
чиқариш қувватига эга бўлиб, 6 минг 
гектардан ортиқроқ майдонларни 
қўшимча сув билан таъминлаш 
имконини яратади. Ҳозирги кунда 
объектда тупроқ ва темир-бетон, сув 
олувчи трубаларни ўрнатиш ишла-
ри якунланиб, 4 та насос агрегати 
ўрнатилди.

(Давоми 3-саҳифада)

Бунинг учун аждодлар-
дан мерос қолган нафис 
касб сирларини чуқур эгал-
лаган соҳа вакиллари ўз 
ҳунарини ёшларга қунт би-
лан ўргатиб, миллий ҳунар-
мандчиликни юксалтиришга 
муносиб ҳисса қўшаётир. 
Қўли гул усталар ўймакор-
лик, темирчилик, кулолчи-
лик, заргарлик, гиламчилик, 
каштачилик, тўқувчилик ва 
бошқа йўналишларда тай-
ёрлаётган буюмлари дунё 
аҳлини лол этмоқда. 

– Вилоятдаги 1 минг 
200 нафар уста-ҳунарманд 
уюшма аъзоси санала-
ди, – дейди вилоят ҳунар-
манд бошқармаси бошлиғи 
Муҳайё Жўраева. – Ўтган 
йили фахрий ва халқаро 
кўргазма ҳамда танлов-
ларда ғолиб бўлган 26 на-
фар уста-ҳунарманд халқ 
амалий санъати миллий 
каталогига киритилди. 102 
нафар ҳунарманд туризм 
реестрига киритилиб, шу 
соҳа ривожига ҳам муносиб 
улуш қўша бошлади. Аҳоли-
ни ҳунармандчиликка жалб 
этиб, янги иш ўринлари яра-
тиш учун Термиз шаҳри, 
Олтинсой, Бойсун, Шеро-
бод, Музработ, Қумқўрғон 
туманларида 552 та уста 
шогирд ўқув курслари таш-
кил этилди.

Ҳунармандларимиз 
якунланган йилда “Халқа-
ро зардўзлик ва заргарлик”, 
“Бойсун баҳори” халқаро 
фольклор фестивалла-
рида фаол иштирок этди. 
Ўзбекистон Савдо-саноат 
палатаси, Туризм ва ма-
даний мерос вазирлиги, 
Бадиий академия ва бош-
қа вазирлик ва идоралар 
ҳамкорлигида “Мен Қўқонга 
бораман!” фестивалининг 
туман, шаҳар ҳамда ви-
лоят босқичлари ўтказил-
ди. “Халқаро зардўзлик ва 
заргарлик” фестивалида 
моҳир заргаримиз Ш.Мама-
тов фахрли биринчи ўрин-
ни қўлга киритди. Воҳада 
соҳани қўллаб-қувватлаб, 

ривожлантириш учун йил 
давомида ажратилган 59 
миллиард 500 миллион сўм-
дан ортиқ кредит эвазига 3 
минг 846 лойиҳа амалга 
оширилди. 5 минг 400 иш 
ўрни яратилди. Маҳал-
лабай ишлаш ва тадбир-
корликни ривожлантириш 
агентлигининг “Аҳолини 
тадбиркорликка жалб қилиш 
жамғармаси” ҳисобидан 318 
нафар ишсиз фуқарони ҳу-
нармандчиликка йўналти-
риш ва бандлигини таъмин-
лаш учун 210 миллион сўм 
маб лағ ажратилди. Вилоят 
ҳунарманд бошқармаси хо-
димлари “Саховат” уйла-
ридаги ҳунармандчиликка 
мойиллиги бор ёшлар ва 
хотин-қизларни аниқлаб, 
устоз-шогирд ўқув курсла-
ри ташкил этди. Қумқўрғон 
туманидаги ногиронлиги 
бўлган болалар уйига кашта 
ва гилам тўқиш дастгоҳла-
ри етказиб берилди. Янги 
йилни ҳам кўтаринки руҳда 
кутиб олган вилоят ҳунар-
мандлари жорий йилда бу 
ютуқларни янада ривожлан-
тириш сари дадил одим 
ташламоқда. 

Жумладан, “Ҳунарманд-
чиликни ривожлантириш 
дас тури” доирасида тижо-
рат банклари ажратадиган 
38 миллиард 400 миллион 
сўм кредит маблағлари эва-
зига 2 минг 589 та лойиҳани 
амалга ошириш режалашти-
рилаётир. “Уста-шогирд” 
мактаблари сони ва сифа-
тини ошириш учун Термиз 
шаҳрида замонавий “Ҳу-
нармандчилик маркази”ни 
қуриб, фойдаланишга топ-
шириш мўлжалланмоқда. 
Уюшма аъзолари 2 минг 589 
нафарга етказилади. Минг 
нафар шогирд тайёрлана-
ди. Энг моҳир ҳунарманд-
лар халқаро ва маҳаллий 
кўргазма, фестивалларда 
иштирок этиб, ўз маҳсулот-
ларини кенг намойиш этади.

Холмўмин 
МАМАТРАЙИМОВ, 

ЎзА мухбири.

СУРХОНДАРЁДА ¥УНАРМАНДЧИЛИК 
Й¤НАЛИШИДА 5 МИНГ 400 ТА 

ИШ ¤РНИ ЯРАТИЛДИ
Миллий қадрият ва урф-одатлари олис ўтмишга 

бориб тақаладиган Сурхондарё вилоятида 
кейинги йилларда ҳунармандчилик янги 

босқичда ривожланиб, аҳоли бандлигини 
таъминлайдиган секторга айланмоқда.

У ЈУРИБ БИТКАЗИЛГАЧ, ТАХИАТОШДА ЈАЙСИ МУАММОЛАР ЕЧИМ ТОПАДИ?
ЯНГИ НАСОС СТАНЦИЯСИ:

ХОРИЖ ТАЖРИБАСИ
ТАБИАТ ЈОНУНИДАН 
УСТУНМИ?



“Нажот – таълимда, нажот – тарбияда, нажот – илмда, нажот – муаллимда”

(Боши 1-саҳифада)
Ҳа, яхши биламиз, бу ўрин-

да мақсадимиз, шунга мос ра-
вишда шиоримиз ёғин-сочинли 
кунларга қолдирмасдан, пахта-
нинг сифатига путур етмасидан 
бир толасини ҳам чаноғида қол-
дирмай териб олиш бўларди. 
Бугуннинг қочирими бўлиб қол-
ган “Пахта терсанг, тоза тер, ча-
ноғида қолмасин”, деган шиорни 
биз ўз маъносида ишлатганмиз. 
Бу мақсад ва шиор телеэкран-
дан тортиб, ҳатто дўкондаям, 
пахта экилмайдиган шаҳарнинг 
ўртасидаям, йўл постидаям маз-
мундор, оҳангдор қилиб ёзиб 
қўйиларди. “Мурожатнома”лар 
осиларди кўча-кўйларга шу маз-
мундаги. Бугунги кунда кулгили-
роқ туюлган бу шиорнома топ-
шириқларда асосан икки мақсад 
бор эди: биринчиси, хомашё-
нинг сифатига эришиш маса-
ласи. Ҳатто мактаб ўқувчисиям 
биларди: пахта ёғин-сочинда 
далада қолса, унинг сифати 
олий навдан биринчи, кейин 
иккинчи, кейин учинчи навлар-
га тушарди. Ундан кейингилари 
эса, умуман тола учун яроқсиз 
ҳисобланарди. Қабул пунктла-
ри шу асосда ишларди. Қабул 
пунктларида топширилган пах-

Қадрли пойтахт аҳли, ҳурматли 
ота-оналар!

Ҳозирги кунда жонажон Ўзбекисто-
нимиз буюк ўзгаришлар жараёнини бо-
шидан кечирмоқда.

Муҳтарам Президентимиз Шавкат 
Миромонович Мирзиёев раҳбарлиги-
да амалга оширилаётган кенг кўламли 
демократик ислоҳотлар ҳаётимизнинг 
барча соҳа ва тармоқларига янгиланиш 
ва юксалиш нафасини олиб кирмоқда. 
Энг муҳими, халқимизнинг ўз кучига, 
эртанги кунга бўлган ишончи тобора 
ортиб бормоқда.

Бугунги мураккаб ва шиддатли дав-
рнинг ўзи олдимизга қандай ўткир ва 
долзарб муаммоларни қўяётганини бар-
чамиз кўриб-билиб турибмиз. Айниқса, 
Учинчи Ренессанс пойдеворини барпо 
этишдек улуғ мақсад йўлида дадил ил-
гарилаб бораётган Янги Ўзбекистонда 
таълим тизими олдида мислсиз вазифа-
лар пайдо бўлмоқда. Чунки биз интила-
ётган буюк мақсадларни амалга ошириш 
учун аввало юксак профессионал ка-
дрлар – ўз ишининг чинакам усталари, 
ҳар қандай шароитда ҳам эл-юртимизга 
садоқатли ва жонкуяр инсонлар керак.

Бу вазифани амалга оширишда си-
фатли таълим ва тарбия биз учун сув 
билан ҳаводек зарур. Бугун ушбу маса-
ла мамлакатимиз тақдири ва келажа-
гини, барчамизнинг ҳаёт-мамотимизни 
белгилайдиган энг масъулиятли ва ша-
рафли ишга айланмоқда.

Шунинг учун ҳам ҳурматли Прези-
дентимиз Олий Мажлис ва Ўзбекистон 
халқига Мурожаатномасида 2023 йилни 
мамлакатимизда “Инсонга эътибор 
ва сифатли таълим йили” деб эълон 
қилдилар.

Биз – ўз ҳаётини ёш авлод тарбияси-

га бағишлаган ўқитувчи ва мураббийлар 
буни таълим ва тарбия соҳасига бери-
лаётган юксак эътибор ва ғамхўрликнинг 
яна бир амалий ифодаси сифатида қа-
бул қилмоқдамиз.

Куни кеча пойтахтимизда устоз ва 
мураббийлар билан ўтказилган сами-
мий ва очиқ мулоқотда зиммамиздаги 
вазифаларни янада чуқур ҳис этдик.

Айниқса, давлатимиз раҳбарининг 
муаллим ва мураббийларнинг мавқе-
ини кўтариш, ўқитувчилик мақомини 
Конституциямизда мустаҳкамлаш 
ҳақидаги фикрлари кучимизга – куч, 
ғайратимизга – ғайрат қўшди. Ўзбе-
кистон муаллим ва мураббийлари ҳеч 
қачон бундай юксак эътиборга, қулай 
шароитларга эга бўлмаган. 

Тошкент шаҳрининг ўзида сўнгги 
йилларда кўплаб мактаблар бутунлай 
янгича қиёфага эга бўлди. Педагоглар 
фаолияти учун янги-янги имконият ва 
шароитлар яратилмоқда. Келгуси ўқув 
йилидан барча мактабларда бошланғич 
синф ўқувчиларини бепул овқатланти-
ришни йўлга қўйиш ташаббуси ҳам ин-
сон қадрини улуғлаш аввало мактабдан, 
таълим тизимидан бошланаётганини 
кўрсатади.

Бундай улкан ижобий ўзгаришлар 
бутун мамлакатимизни қамраб олмоқда.

Дунёда чуқур инқироз давом этаётган 
ўта мураккаб бир даврда таълим соҳаси 
учун бундай катта маблағлар ажратиш 
ўз-ўзидан бўлмайди, албатта. Лекин, 
қанчалик қийин бўлмасин, Президен-
тимиз халқимиз, фарзандларимизнинг 
тақдири ва келажагини ўйлаб, соҳа ри-
вожи учун барча имкониятларни яратиб 
бермоқда.

Биз – педагог ходимлар бундай 
ғамхўрликка жавобан бебаҳо бойли-

гимиз бўлган ҳар бир болани – бу 
менинг болам, деб Янги Ўзбекистон 
бунёдкори этиб тарбиялашга бор билим 
ва салоҳиятимиз, куч-ғайратимизни са-
фарбар этишга тайёрмиз. 

Азиз ота-оналар!
Барчамиз яхши тушунамизки, таъ-

лим-тарбия сифатини ошириш, фар-
зандларимизнинг мактабда камида 
иккита чет тилини, компьютер ва 
касб-ҳунар асосларини ўрганиб чиқи-
шини таъминлаш барчамиздан бир-
галикда ҳаракат қилишни талаб этади. 
Айниқса, болаларимиз учун келгуси ҳаёт 
йўлини танлашда 11-синфдаги шаклла-
ниш даври муҳим аҳамиятга эга бўлади.

Ҳеч шубҳасиз, бу борада устозлар 
билан бирга ота-оналарнинг ҳам бурчи 
ва вазифаси муҳим эканини унутмас-
лигимиз зарур. Муқаддас ислом ди-
нимизда ҳам фарзандга яхши таълим 
ва тарбия бериш ота-онанинг биринчи 
галдаги вазифаси экани алоҳида таъ-
кидлангани албатта бежиз эмас.

Шунинг учун ҳам ота-оналар ва ўқи-
тувчилар ўртасидаги ҳамкорликни яна-
да кучайтиришимиз лозим. Келгусида 
янги авлод тарбиячиси бўладиган 
қизларимизни замонавий билим ва 
ҳунарларни эгаллаган, дунёқараши 
кенг инсонлар этиб тарбиялаш энг 
муҳим вазифаларимиздан бири бў-
лиши керак.

Бир сўз билан айтганда, инсон қалби 
ва онги, аввало, фарзандларимиз ҳа-
ётига нисбатан хавф-хатарлар тобора 
кучайиб бораётган ҳозирги таҳликали 
замонда навқирон авлодимиз таъ-
лим-тарбиясига бир лаҳза ҳам лоқайд 
қарашга мутлақо ҳаққимиз йўқ.

Ўғил-қизларимизни мамлакатимиз-
да юз бераётган туб ўзгаришларнинг 

қадрига етиб, бу жараёнда фаол ишти-
рок этадиган чинакам ватанпарвар ин-
сонлар сифатида вояга етказиш ҳар 
бир ота-онанинг нафақат орзуси, балки 
амалий ҳаракатига айланиши лозим.

Доимо ёдда тутишимиз шарт: тарбия 
бу – аввало билимни болага меҳр, 
эътибор ва ғамхўрлик орқали сингди-
риш демакдир.

Шу асосда ёш авлодни эл-юртга 
садоқат, миллий ва умумбашарий қа-
дриятлар руҳида камол топтириш учун 
мактаб – оила – маҳалла ҳамкорли-
гини амалда йўлга қўйишимиз керак.

Халқимиз ва Ватанимиз олдидаги 
масъулиятимизни чуқур англаган ҳол-
да, бу йўлда барчамиз ҳамжиҳат бўлиб 
ҳаракат қилсак, ҳеч шубҳасиз, миллий 
таълим-тарбия тизимини албатта янги 
сифат босқичига олиб чиқамиз, бу бо-
рада кўзлаган мақсадларимизга етамиз.

Қадрли ватандошлар!
Бугун ҳаётнинг ўзи маърифатпарвар 

боболаримиз айтган фикрлар нақадар 
тўғри эканини исботлаб бермоқда: “На-
жот – таълимда, нажот – тарбияда, 
нажот – илмда, нажот – муаллимда”.

Энг муҳими, ҳар бир ота-она, бутун 
халқимиз қалбидаги орзу-интилишларни 
ифода этадиган бу сўзлар ҳаётимизнинг 
маъно-мазмуни, фаолиятимиз мезонига 
айланиши зарур.

Президентимизнинг таълим-тар-
бия соҳасидаги стратегиясини амалга 
ошириш учун бор билим, тажриба ва 
куч-ғайратимизни сафарбар этсак, шу 
олижаноб ишга муносиб ҳисса қўшсак, 
буюк аждодларимиз ва келажак авлод-
лар олдидаги бурчимизни шараф билан 
адо этган бўламиз.

Тошкент шаҳри ўқитувчи ва 
мураббийлари

БИР ГУРУҐ ¤ЈИТУВЧИ ВА МУРАББИЙЛАРНИНГ 
ТОШКЕНТ ШАҐРИ АҐОЛИСИГА МУРОЖААТИ

танинг навини белгилаш учун 
бригадир ва торозибон ўртасида 
даҳанаки жанг кечарди. Чунки 
шунга яраша ҳақ тўланарди. 
Тасаввур қилинг: олий нав би-
лан кейингиларининг тўловдаги 
фарқи бир неча баробар  эди. 
Ҳар ҳолда нуфузли идорадаги 
раҳбардан тортиб, уни терган 
теримчигача шундан моддий 
манфаатдор бўлгач, имкон қа-
дар сифатни сақлаш учун иш 
эртароқ битишига ҳаракатда 
бўлар эди. Кеч кузда ўнлаб 
марта теримчи оралаган ғўза-
да бир тола қолмаганмикан, де-
ган илинжда эгат оралаб, қайта 
юриларди. Яъни ҳосил баракаси 
ҳам зарурда. Хуллас, буларнинг 
ҳаммаси нари борса, декабрга 
етмай ниҳоясига етарди.

Қарангки, бугун ҳокимият 
вакилларининг ижтимоий тар-
моқда изоҳ беришича, янги йил-
нинг биринчи иш кунидан яна 
терим бош ланаркан бу, яъни хо-

рижликлар ихтиёрига берилган 
пахтазорда. Ҳа, терим 4 январ-
дан яна бошланаркан, хориж-
ликлар ўз қоидалари асосида 
ишлар экан. Ҳа, яна бир марта 
ҳа. Хорижликнинг йўриғи бўлак. 
Тушунамиз. Аммо ер бизники, 
шарт-шароит, табиат, иқлим бо-
шқаку? Унга боғлиқ ҳолда хома-
шёнинг сифат ўзгариши қоида-
лари хорижликнинг йўриғига мос 
келмайдику? Бугунгача қанча 
ёмғиру қор остида қолган пах-
танинг олий навлик даражаси 
(айтишларича, биринчи терим 
ҳам бор экан) қайси даражага 
тушди экан? Унинг қизиғи йўқ-
ми уларга? Ёки табиат ҳам ўз 
қонунларида хорижликларга 
имтиёз берганми? Айтишин-
гиз мумкин, ер унга берилган, 
сарф-харажат ҳам уники. Да-
ромад ҳам уники, деб. Шундай. 
Бу демократия тамойилидир 
балки... Аралашишга ҳақсизмиз-
дир. Аммо мазкур ер уларга бе-

рилганда бизнинг ҳам (далат ва 
халқнинг ҳам) манфаат ларимиз 
кўзда тутилгандир ахир. Даро-
маддан давлатга тўловлар, 
маҳаллий аҳолининг меҳнатдан 
кўпроқ даромад олиши бизни 
қизиқтиради шубҳасиз. Ахир не-
чта бўлсаям маҳаллий аҳоли 
вакиллари ишга тортилгандир. 
Уларга меҳнат ҳақи даромаддан 
берилмайдими?

Бундан ташқари, ота-бобола-
римиз амал қилиб келган  жорий 
йилги ҳосилдан ерни имкон қа-
дар тезроқ бўшатиб, уни кей-
инги йилги ҳосилга тайёрлаш 
анъанасичи? Уям хорижликлар 
йўриғига бўйсундирилдими? “Ер 
ҳайдасанг, куз ҳайда, куз ҳайда-
масанг, юз ҳайда” деган нақли-

миздан воз кечдикми, тилимиз 
луғатидан чиқариб қўяверай-
ликми? Бу ер қачон ҳосилдан 
қутулиб, экин қолдиқларидан 
тозаланади? Қачон ҳайдала-
ди? Қачон дам олади? Қачон 
қишнинг совуғида бегона ўтлар, 
зарарли ҳашаротлар уруғидан 
холи бўлади? Қачон маҳаллий 
ўғитга тўйинтирилади? Қачон 
унинг янги йилда қайси экинга 
мослаш тақдири кўриб чиқила-
ди?

Эътирозимнинг энг охирги-
си ва назаримда энг муҳими, 
хорижликлар бу ердан фойда-
ланиб бўлгач, бизга ташлаб ке-
тадими ё савдосига келишиб, 
хорижга олиб кетадими? Бу ер-
нинг табиий қуввати масаласи 
кейин кимга ечим истаб қолади?

Хуллас, ҳокимият вакилининг 
масала хорижликнинг масала-
си, деганга ўхшаш муносабати 
менга она-замин, унга кўз тиккан 
маҳаллий халқ тақдирига ўта со-
вуққонлик бўлиб туюлди.

Чори ЛАТИПОВ

ЁШ АВЛОДДА КОРРУПЦИЯГА ҚАРШИ 
МУРОСАСИЗЛИК КАЙФИЯТИНИ ШАКЛЛАНТИРИШ –

МУМУ²²ИМ ВАЗИФАИМ ВАЗИФА

(Боши 1-саҳифада)
Бу, жамиятга мослашадиган 

одамнинг маънавий дунёси, ду-
нёқараши, билими ва салоҳи-
яти мактаб ёшидан аввалги 
йилларда олган таълими билан 
узвий боғлиқлигини кўрсатади. 
Зеро, бола ҳаётининг дастлабки 
йилларида олинган билим ва 
таълим тошга ўйилган нақшдек 
муҳрланади.

Ўз ўрнида таъкидлаш жоиз-
ки, болада анъанавий ижтимо-
ий қадриятларни шаклланти-
риш ҳамда ахлоқий асосларни 
сингдириш муҳим тарбиявий 
жараён саналади. Коррупцияга 
қарши муросасизликни бола-
га мактабгача ёшдан бошлаб 
сингдириб бориш зарур. Бунинг 
учун ёш авлодда коррупцияга 
қарши дунёқарашни, унга қарши 
курашиш кўникмаларини шакл-
лантириш, ҳалол ва тўғри тарби-
ялаш, салбий ижтимоий ҳодиса-
га муросасизликни тарғиб қилиш 
даркор. Ушбу натижага эришиш 
учун турли ёшдаги болалар би-

лан ишлаш, шунингдек, суҳбат-
лар ва (мақол, матал, ибратли 
ҳикоялар) ўйин машғулотлари 
сонини кўпайтириш керак. Бу, 
ўз навбатида, коррупция ҳара-
катларининг моҳиятини англаш 
имкониятини пайдо қилади.

Коррупцияга қарши таълим 
болалар ахлоқий шаклланиш 
жараёнининг бир қисми бўлиб, 
ҳалол шахсни тарбиялашнинг 
муҳим асосидир. Мутахассислар 
фикрича, коррупцияга қарши 
таълим унинг олдини олиш бо-
расидаги хатти-ҳаракатларга се-

зиларли таъсир кўрсатиши мум-
кин. Шунингдек, таълим соҳаси 
коррупциянинг олдини олиш, 
айниқса, болаларга коррупци-
яга қарши ўқув материаллари-
ни тақдим этиш орқали уларда 
мазкур ёвузликка нисбатан му-
росасизликни шакллантириш 
учун хизмат қилади.

Таъкидлаш жоизки, мактабга-
ча таълим ёшидаги авлодда ғоя, 
кўникма, нотўғри хатти-ҳаракат-
лардан воз кечиш позициясини 
шакллантириш, ҳалол меҳнатга 
ўргатиш устувор вазифалардан 

бири саналади. Зеро, бунда 
болаларда коррупцияга қарши 
фуқаролик позицияси, дунёга 
нисбатан инсоний муносабат, 
она Ватан ва оиласига муҳаб-
батни шакллантириш учун зарур 
бўлган туйғуларни ривожланти-
риш муҳим аҳамиятга эга.

Ҳозирги босқичда корруп-
цияга қарши таълим, бу – онг 
ва маданиятни ошириш, шу-
нингдек, коррупцияга қарши 
дунёқарашни шакллантириш 
мақсадида болаларни қўшим-
ча ўқув дастурларига таянган 

ҳолда ўқитиш ва тарбиялашнинг 
мақсадли жараёни.

Коррупцияга қарши таълим 
болаларда бу иллатга қарши 
дунёқараш, ахлоқий эътиқод, 
ҳис-туйғуни шакллантириш ва 
шу билан биргаликда коррупция 
ҳақидаги тасаввурларни янада 
кенгайтиришга имкон беради.

Болаларда коррупцияга қар-
ши таълимнинг вазифалари қуй-
идагилардан иборат:

– Болаларга меҳрибонлик, 
ҳамдардлик, ҳурмат, эҳтиром, 
масъулият ҳисси нима эканли-
гини тушунтириш.

– Болаларда жамиятга, 
меҳнатга, атрофдаги одамлар 
ва ўзига нисбатан ахлоқий му-
носабатлар, шунингдек, виждон, 
ростгўйлик, масъулият каби 
ахлоқий меъёрларни шакллан-

тириш.
– Олинган маълумотларни 

таҳлил қилиш орқали шахснинг 
билим орттириш фаоллиги ва 
ижодкорлигини ривожлантириш, 
бу ерда асосий вазифалардан 
бири муаммоли ҳолатларга ечим 
топишда тарбиячи ва тарбияла-
нувчи ўртасида ўзаро ҳамкорлик 
мулоқотини ривожлантириш.

– Гуруҳ ва ўйин шакллари 
орқали тарбияланувчига тар-
биявий таъсир кўрсатиш усул-
ларини такомиллаштириш.

Таъкидлаш жоизки, корруп-
цияга қарши таълимни таъмин-
лаш механизмлари – аввало, 
тарбиячилар билан ташки-
лий-услубий ҳамда ўқув-услу-
бий ишлар, хусусан, соҳада тар-
биячининг касбий маҳоратини 
шакллантириш, коррупция оғир 

жиноят ва мамлакат ривожига 
жиддий тўсқинлик қилувчи, шу-
нингдек, жамият учун ижтимоий 
хавф туғдирувчи ҳодиса экан-
лигини тушунишга қаратилган 
қатор тадбирларни ташкил 
этиш, турли танловларни ишлаб 
чиқиш, тарбиявий ўйин дастур-
ларини яратиш ҳамда улардан 
фойдаланишни ўз ичига олади.

Бир сўз билан айтганда, кор-
рупциянинг жиноят эканини ва 
унга нисбатан тоқатсиз бўлиш 
ғоясини ёшлар ўртасида кенг 
тарғиб қилиш бош мақсадлар-
дан бири саналади. Зеро, дав-
латимиз раҳбарининг таъбири 
билан айтганда, коррупциянинг 
ҳар қандай кўринишига муро-
сасиз бўлиш – ёшларнинг кун-
далик ҳаёт тарзига айланиши 
шарт.

Авазбек ХОЛБЕКОВ,
Анвар ШЕРОВ,

«Тараққиёт стратегияси» 
маркази

экспертлари.
ЎзА

Жамиятимиз ҳа-
ётида демократик 
принциплар, очиқлик, 
ошкоралик, инсон 
ҳақ-ҳуқуқларини таъ-
минлаш тамойилла-
ри янада мустаҳкам-
ланди, халқимиз 
турмуш фаровонли-
гини юксалтиришга 
қаратилган сайъ-ҳа-
ракатлар кўлами 
кенгайди. Айниқса, 
таълим, ёшларни 
қўллаб-қувватлаш, 
уларнинг ўз иқтидор 
ва салоҳиятларини 
тўлақонли юзага чиқаришга кўмаклашиш борасида 
кенг кўламли ишлар амалга оширилди. Бунга ўзим 
фаолият олиб бораётган Шаҳрихон туманидаги 53-их-
тисослаштирилган умумтаълим мактаби фаолияти 
мисолида ҳам яна бир бор амин бўлдим. 

Мактабимизда ўқув-тарбия жараёнини самарали таш-
кил этиш мақсадида замонавий педагогик технологиядан 
кенг фойдаланиш йўлга қўйилди. Жумладан, мактаблар 
учун янгилик бўлган "Фан кафедралари", "Ўқувчилар ил-
мий жамиятлари" ташкил этилган. Қолаверса, мактабимиз 
жамоаси турли йилларда "Йил мактаби" кўрик-танлови-
нинг вилоят, республика босқичларида фахрли ўрин-
ларни эгаллади, юзлаб ўқувчиларимиз туман, вилоят, 
республика фан олимпиадаларида ғолиблар қаторидан 
ўрин олди, халқаро фан олимпиадасида иштирок этди. 

Умуман, таълим-тарбияга қаратилаётган эътибор, 
берилаётган кенг имкониятлар, айниқса, фаолиятимизга 
илғор хорижий тажрибаларни татбиқ этиш натижасида 
халқ таълими тизими янада юқори босқичга кўтарил-
моқда. 

Давлатимиз раҳбари ташаббуси билан жорий йил 
мамлакатимизда “Инсонга эътибор ва сифатли таълим 
йили” деб эълон қилинди. Ишонаманки, халқ таълими 
тизимини ислоҳ қилишга қаратилган ибратли ишлар бу 
йил ҳам изчил давом эттирилади. 

Президентимиз янги йил арафасида Олий Мажлис ва 
Ўзбекистон халқига йўллаган мурожаатномада “Таълим 
сифатини ошириш – Янги Ўзбекистон тараққиётининг 
яккаю ягона тўғри йўли” эканлигини, таълим соҳасидаги 
ислоҳотлар давлат ривожи учун нечоғлик муҳим аҳамият 
касб этишини таъкидлаб, таълимни ривожлантириш 
масаласига алоҳида тўхталгани бежиз эмас. 

Жумладан, мурожаатномада юртбошимиз маъри-
фатпарвар жадид боболаримизнинг “Нажот – таълимда, 
нажот – тарбияда, нажот – билимда. Чунки, барча эзгу 
мақсадларга билим ва тарбия туфайли эришилади” 
деган сўзларига тўхталиб, бу сўзлар депутат ва се-
наторлар, сиёсий партиялар, маҳаллий кенгашлар, 
бутун давлат аппарати, кенг жамоатчиликнинг амалий 
ҳаракатига айланиши керак. Шу боис, мактабларда 
таълим сифати ҳамда жамиятда ўқитувчи касбининг 
нуфузини ошириш, муаллимларнинг шароитларини 
яхшилаш 2023 йилдаги энг асосий вазифалардан бири 
бўлишини билдирди.

Албатта, Президентимизнинг ушбу ташаббуси мен 
каби барча зиёлиларга куч беради, илҳомлантиради. 
Шахсан мен кўп йиллик педагогик ва бой ҳаётий тажри-
бамдан келиб чиқиб, таълимни ривожлантиришга қара-
тилган ишларни юқори босқичга кўтариш жараёнида бор 
имкониятимни ишга солиб, янада фаол иштирок этаман. 

Кириб келган янги йил нафақат таълим тизимини 
ривожлантириш, балки мамлакатимиз тараққиётини, 
халқимиз турмуш фаровонлигини янада юксалтиришга, 
юртдошларимизнинг эзгу мақсадларини рўёбга чиқариш-
га хизмат қиладиган хайрли йиллардан бири бўлишига 
ишонаман. 

ЎзА

Тарих саҳифасига муҳрланган 2022 йил 
Ўзбекистон учун юксалиш йилларидан 
бири бўлди, десак муболаға бўлмайди. 

Чунки якунланган йилда мамлакатимиз 
ижтимоий-сиёсий ҳаётининг барча 

жабҳаларида ижобий ўзгаришлар, 
натижалар қайд этилди.

БОШЛАНГАН ЙИЛ ЮРТИМИЗ, 
ХАЛЈИМИЗ УЧУН ХАЙРЛИ Б¤ЛАДИ

Камолиддин ҒОПИРОВ, 
Андижон вилояти 

Шаҳрихон туманидаги 
53-ихтисослаштирилган 

умумтаълим мактаби 
директори, Ўзбекистон Қаҳрамони.

ХОРИЖ ТАЖРИБАСИ 
ТАБИАТ ЈОНУНИДАН УСТУНМИ?

ТАҲРИРИЯТДАН:
Газета саҳифаланаётган пайтда бу майдон пахтаси 

терим машиналарида териб олинаётган экан. Шу 
пайтгача вақти-соати келмаган эканда... 

Бугун эса биз Баҳромжон Но-
сировнинг 70 йиллиги муносаба-
ти билан эсламоқдамиз. У ки-
шининг отаси, кейинчалик йирик 
қишлоқ хўжалиги етакчилари-
дан бўлган Нозим ака Носиров, 
бизнинг отамиз Абдулҳақ Тоиров 
60-йилларда “XXI партия съезди” 
совхозига директор бўлган йил-
лари, вақт-вақти билан олдила-
рига келиб турардилар. Шунда, 
кўпинча, отамизга хўжаликдаги 
иш фаолиятида кўп ёрдам бер-
ган қишлоқ хўжалик дарғала-
ри Қирғизбой ота Абдувалиев, 
Раҳим ака Дадахўжаев, Мизроп 
ака Камолов, Абдураҳим ака 
Шерматов, Ғофур ака Одилов, 
ёш бўлишига қарамай, ўша пай-
тда машҳур бўлиб қолган Раҳ-
матилла Қамбаров, иқтисодчи 
олим Дадахон Зокирхўжаевлар 
ҳозир бўлишиб, ўша пайтдаги 
қишлоқ хўжалигидаги қийинчи-
ликларни қандай енгиш, ишда 
самарадорликни ошириш йўлла-
ри ҳақида суҳбат қуришар эди. 
Нозим отанинг 70 йиллик юби-
лейида атоқли давлат ва жамоат 
арбоби, академик Оқил Сали-
мов, отахонни қизғин табриклаб, 
“Чарчаманг! Сиз ҳали кўп йиллар 
ёшларга қишлоқ хўжалиги сир-а-
срорларини ўргатиб, соҳани 
ривожлантиришга улкан ҳисса 
қўшасиз!”, деганлари ҳали-ҳали 
эсимда... Б.Носиров 1953 йилда 
Андижон вилоятининг Избоскан 
туманида таваллуд топган. 1975 
йилда Тошкент политехника 
институтини муҳандис-меха-
ник ихтисоси бўйича тамомла-
гандан ке йин, Тошкент қишлоқ 
хўжалиги олийгоҳи ўқув-тажри-
ба хўжалигида механик бўлиб 
меҳнат фаолиятини бошлади. 
Кейин чалик, Тошкент вилояти 
қиш лоқ хўжалиги техникалари 
бош қармасида меҳнат қилди. 
Бу ерда мутахассис сифатида 
иш бошлаган, ёш, истеъдодли 
Баҳромжон тез орада бошқар-
ма бошлиғи ўринбосари лаво-
зимига кўтарилди. Кейинчалик,  
Зангиота тумани қишлоқ хўжа-
лиги бошқармасининг бошлиғи, 
Қиб рай тумани ижроқўмининг 
раиси, “Ғазалкент” агросаноат 
бошқармаси бошлиғи, Тошкент 
вилояти “Узплодовощвинпром” 
бошқармасининг бошлиғи, Зан-
гиота тумани ҳокими вазифала-
рида ишлади.

Б.Носиров Зангиота тума-
ни ҳокими бўлиб ишлар экан, 
қишлоқ хўжалиги, хусусан са-
бзавот, картошка, узум ва ме-
валарни етиштириш бўйича 
ташаббуслар билан чиқди ва 
республика раҳбариятига бу 
ташаббуслар маъқул бўлди. 
Натижада 1994 йили Баҳром 
Носировга “Ўзбекис тон мева- 

сабзавот, вино саноати холдинг” 
бирлашмасига раҳбарлик қилиш 
топширилди. Ушбу лавозимда 
ишлар экан, доимдагидек бор 
билими, куч-ғайрати, салоҳия-
тини ишга солди. Қатор йиллар 
холдинг га раҳбарлик қилган-
дан сўнг, Баҳромжон Носиров 
“Аҳмад Яссавий” хўжалиги, 
“КОФЮТИС” ваколатхонасини 
бошқарди… Халқимизда шун-
дай гап бор: “Кимки эрталабдан 
ишга шошса, ишдан кейин уйга 
шошса, у ҳақиқатдан ҳам бах-
тиёр одамдир”. Яна дейдилар: 
“Кимки уйда, оила даврасида 
бахтиёр бўлса, у ҳақиқатдан 
бахтиёр одамдир”. Шу маънода 
турли раҳбарлик лавозимларда 
самарали фаолият кўрсатган, 
эл-юрт орасида катта обрў то-
пган Баҳромжон Носиров қа-
риндош-уруғ, оила даврасида 
ҳам бахтиёр ҳаёт кечирди. Ота- 
онани, қайнота-қайнонани ҳур-
мат қилиш, эъзозлаш, ака-ука, 
опа-сингилларга меҳрибонлик 
кўрсатишда у кўпларга намуна 
бўлди. Айниқса, умр йўлдоши 
Зуҳрахон билан ораларидаги 
севги-муҳаббат алоҳида бир 
қисса ёзишга арзигуликдир. 
Баҳромжон бир умр севиб, севи-
либ яшади, фидокорона меҳнат 
қилди. Зеро, севги- муҳаббат бар-
чанинг ҳаётида туганмас илҳом 
манбаидир. Халқимизнинг асл 
фарзанди, атоқли давлат ва жа-
моат арбоби Шароф Рашидов-
нинг “Севгим билан ғолибман, 
ҳар он!” деган сўзларида улкан 
ҳикмат бор. Баҳром Нозимович 
ота томонидан улуғ шоиримиз 
Усмон Носир, қўшиқчи шоир 
Ўткир Рашидларга қариндош 
эди. Балки шунинг учун бадиий 
ада биётга, хусусан шеъриятга 
ихлоси катта эди. Унинг эл-ю-
рт равнақи учун қилган фидойи 
меҳнати ва саъй-ҳаракатлари, 
катта ҳаётий тажрибага тўла фа-
олияти билан танишган киши, 
унинг тимсолида инсон салоҳи-
яти, масъулияти, ташаббускор-
лиги, қатъияти, керак бўлса, 
қаттиққўллик билан кўп нарса-
ни белгилаб беришига, ишонч 
ҳосил қилади. У ҳаёти давомида 
ҳамиша ана шу қоидаларга амал 
қилиб яшади. Элимизнинг бу су-
юкли фарзанди бугун орамизда 
йўқ. Лекин ундан яхши ном, қур-
дирган иншоотлари, ижтимоий 
соҳа бинолари, серҳосил боғлар, 
муносиб шогирдлар, эл ишига 
камарбаста фарзанду набира-
лар қолди. Унинг нурли хотираси 
ҳамиша дўстлари, шогирдла-
ри, яхши инсонлар хотирасида 
барҳаёт.

Носир ТОИРОВ, 
Ўзбекистон журналистлари 

уюшмаси аъзоси.

ХАЛЈ ЈАБУЛХОНАЛАРИ – ХАЛЈЧИЛ МАНЗИЛ
(Боши 1-саҳифада)

Тиббий кўрик туфайли олти мингга 
яқин фуқароларни соғломлаштиришга 
эришилди.

Янги йил арафасида қабулда бўлган 
кўплаб фуқаролар Президент Халқ қабул-
хонасидан миннатдор эканликларини ўз 
дил изҳорлари орқали билдиришдики, кўр-
сатилаётган эътибор ва ғамхўрликлардан 
аҳоли мамнун. Халқ қабулхоналари вакил-
лари бугунги кунда нафақат идораларда 
мурожаатларни қабул қилмоқда, балки 
уйма-уй юриш орқали аниқланган муам-
моларни бартараф этишга эришмоқда. 
Масалан, Президентнинг Наманган тума-
нидаги Халқ қабулхонаси ва туман проку-
рори масъул иккинчи сектор ҳамкорлигида 
ўтган йилнинг ўзида ҳудудларда инфрату-
зилмани яхшилаш борасида олиб борил-
ган амалий ишлар натижасида Намуна 
маҳалласида 5,3 километр узунликдаги 
ичимлик суви тармоғи тортилиб, 160 хо-
надоннинг ичимлик суви таъминоти яхши-
ланди. Шунингдек, Мингбулоқ туманидаги 
Маданият маҳалласи “Кичик қораянтоқ” 
кўчаси 21-уй манзилида яшовчи фуқаро Р. 
Худойбердиеванинг туман Халқ қабулхо-
насига йўллаган яшаш ҳудудидаги кўчани 
шағаллаштириш масаласидаги мурожаати 
ўрганилиб, иккинчи сектор раҳбарининг 
ташаббуси билан 850 метр ички йўллар 
шағаллаштирилди. Жойларда халқ билан 
мулоқот ва “Маҳаллабай” ишлаш тизими-
ни янада такомиллаштириш, аҳолининг 
долзарб муаммоларини тезкор ҳал этиш 
мақсадида Халқ қабулхоналари, сектор 
раҳбарлари ва ҳоким ёрдамчилари томо-
нидан ҳудудларда сайёр қабуллар ўтказиш 
режаси тасдиқланган. Шу йилнинг ўтган 
даврида ўтказилган 3227 та сайёр қабулда 
16 минг 618 та мурожаат келиб тушган 
бўлиб, шундан 9082 таси қаноатлантирил-
ди. Сайёр қабулларда асосан газ, электр, 
сув, иссиқлик таъминоти, моддий ёрдам 
олиш, бандлик, соғлиқни сақлаш, йўл қу-
рилиши, кредит олиш, болалар нафақаси, 
алимент ундириш, тадбиркорлик фаолия-
ти, таълим, ободонлаштириш, транспорт 
қатновига доир мурожаатлар қилиниб, ҳар 
бир мурожаат алоҳида эътибор олинди 
ва ижобий ҳал этиш чоралари кўрилди. 
Мисол учун, Давлатобод туманидаги Халқ 
қабулхонаси ташаббуси билан “Ҳудудгаз 
Наманган” газ таъминоти филиали томо-
нидан Юқори Ғирвон маҳалласининг “Ян-
дама” кўчасидаги 35 хонадонга тармоқлар 
тортилиб, табиий газ етказиб берилиши 
таъминланди.

Таъкидлаш жоизки, фуқаролардан 
келган мурожаатларни ҳал этишда 
пайсалга солаётган ташкилот, корхона 
ва муассасалар ҳам йўқ эмас. Бундай 
мутасаддилардан амалий жавоб олол-
маганидан норози ҳамюртларимиз ҳам 
борлигини унутмаслик керак. Амалдаги 
таомилга кўра, Халқ қабулхоналарида 
ҳар бир ариза тезкорлик билан қайд эти-
либ, ижро муддати кўрсатилган ҳолда 
тегишли субъектга чиқарилади ва қатъий 
назоратга олинади. Юртбошимиз ташаб-
буслари билан аҳоли мурожаатларини 
тизимли ҳал этишнинг янгича ёндашуви 

йўлга қўйилганлиги бугун ўз самараси-
ни кўрсатмоқда. Бу борада Тошкент ви-
лоятининг Оққўрғон тумани тажрибаси 
яратилганлиги ва оммалаштирилгани 
фаолиятимизда муҳим омил бўлиб хиз-
мат қилмоқда. Бунинг мазмуни туманнинг 
барча хонадонлари батафсил хатлов-
дан ўтказилиб, ҳар бир оила аъзосининг 
муаммолари ўрганилиб, ҳал этилиши 
мумкин бўлганлари жойида ҳал этилиб, 
муддат талаб этиладиганларига аниқ 
қонуний ечим ва ижрочилар бириктири-
лаётгани, хонадон йўл хатираси тузи-
лаётганлиги фаолиятимиз мезонига ай-
ланди. Худди шу асосда, биринчи бўлиб 
Косонсой туманида вилоят ҳокими бош-
чилигида иш ташкилланди. Республика 
Ишчи гуруҳининг ва йигирмадан зиёд 
республика вазирлик, идора раҳбарла-
рининг кўмагида Янги тизим ва унинг 
натижадорлигига эришдик. Президент 
маслаҳатчиси, ўринбосарларининг чек-
ка қишлоқлар кўчаларида пиёда юриб, 
энг шароити кўмакка муҳтож оилаларга 
кириб, ҳол-аҳвол сўраши, жоиз бўлса 
шу халқ ичида, хонадонларда тунаб қо-
лиши, аҳоли муам моларини улар билан 
биргаликда ҳал этишлари янада илиқлик 
муҳитини яратмоқда. Жумладан, 15-20 
декабрь кунлари 59 та маҳаллада 38 
минг 185 хонадон тўлиқ ўрганилди. Уй-
ма-уй юриш давомида 6 минг 182 та му-
аммо аниқланиб, 5 150 таси ҳал этилди, 
1 035 та масала бўйича ишлар назоратга 
олинди. 155 нафар аҳоли ва тадбиркор-
лик субъектларига 4,9 млрд. сўм кре-
дит ажратилди. Мисол учун, тумандаги 
“Axmadxon Gold Parranda” корхонасига 
паррандачилик фаолиятини ривожланти-
риши учун Микрокредитбанк томонидан 
1,8 млрд. сўм кредит маблағи берилди. 
Оилавий тадбиркорликни ривожланти-
риш дастурлари доирасида 137 та лой-
иҳага 2,9 млрд. сўм имтиёзли кредит ма-
блағлари учун тавсияномалар берилган 
бўлиб, 57 нафар фуқарога 1,1 млрд. сўм 
кредит ажратилди. 132 нафар фуқарога 
383,9 млн. сўм субсидия маблағларига 
асбоб-ускуна ва меҳнат қуроллари олиб 
берилди. Хатлов жараёнида 225 нафар 
ишсиз фуқаро аниқланиб, улардан 185 
нафарига амалий ёрдам кўрсатилди. 
Жумладан, 138 нафари доимий ишга 

жойлаштирилди, 14 нафари ўзини ўзи 
банд қилиш, 11 нафари касаначилик 
иш ўринларига жалб этилди, 12 нафари 
касбга ўқитишга юборилди, 6 нафарига 
тадбиркорлик фаолиятини бошлаши учун 
субсидия ажратилди, 4 нафарига ишсиз-
лик нафақаси тайинланди. Бандликка кў-
маклашиш давлат жамғармасидан 404,7 
млн. сўм субсидия маблағлари ажратиш 
орқали 103 нафар ишсиз аҳолига банд-
лик хизматлари кўрсатилди. 497 нафар 
фуқаро чуқурлаштирилган тиббий кўрик-
дан ўтказилди, 323 нафарига тегишли 
тавсиялар берилди. Касаллик аниқланган 
40 нафар бемор туман, вилоят шифохо-
наларига ётқизилиб, 11 нафари респуб-
лика шифохоналарига даволаниш учун 
навбатга қўйилди, 25 нафар фуқарони 
имтиёзли ордер билан таъминлаш маса-
ласи ҳал этилди, 37 нафар ногиронлиги 
бўлган шахсларга реабилитация воси-
талари етказиб берилди, 16 нафарига 
ногиронлик гуруҳи белгилашда амалий 
ёрдам кўрсатилди. Халқ таълими вазир-
лиги томонидан педагогика соҳасида узоқ 
йиллар фаолият олиб борган 20 нафар 
фахрий ҳолидан хабар олиниб, ташак-
курнома ва эсдалик совғалар топширил-
ди. Умумтаълим мактабларига 400 дона 
бадиий адабиётлар тарқатилди, уйда 
якка тартибда таълим олувчи 60 нафар 
ўқувчига 3,5 млн. сўмлик зарур ўқув қўл-
ланмалари совға қилинди. Вилоятдаги 
иккита умумтаълим мактаби филиали 
мебель жиҳозлари билан таъминланди, 
“Нурли маскан” мактаб-интернатига 6 
дона замонавий компьютер топширилди.

Спортни ривожлантириш вазирлиги 
томонидан Навбаҳор маҳалласида жой-
лашган касб-ҳунар мактабидаги бокс тў-
гарагига, Маҳдуми Аъзам маҳалласидаги 
спорт мактабига, Обод маҳалласида жой-
лашган 45-сонли имконияти чекланган 
болалар учун махсус интернат мактабла-
рига спорт жиҳозлари туҳфа қилинди. 
Косонсой туманидаги фахрли спортчилар, 
параенгил атлетика бўйича Ўзбекистон 
чемпионлари Саидвали Хонхўжаев, Фаз-
лиддин Жўрабоевлар ҳолидан ҳам хабар 
олинди. Ёшларнинг ижтимоий-иқтисодий 
муаммоларини ҳал этиш мақсадида 279 
нафар ёшларга 700,8 млн. сўм ёрдам кўр-
сатилди. Жумладан, 77 нафар ёшларга 

контракт-шартнома тўловлари, 76 нафар 
ёшларга субсиядия асосида ускуна ва 
меҳнат қуроллари ажратиб берилди ҳамда 
32 нафар ёшларга замонавий курс тўлов-
лари қоплаб берилди. Шунингдек, қолган 
94 нафар ёшларга ижтимоий-иқтисодий 
муаммоларини ҳал этиш бўйича кўмак 
кўрсатилди. Вилоят ҳокимлиги томонидан 
15 нафар уйсиз оилага иккиламчи бо-
зордан 1,5 млрд. сўмга уй олиб берилди. 
Тумандаги 27 та маҳаллада “Жаҳолатга 
қарши маърифат” мавзусида тадбирлар 
ташкил қилиниб, 2 140 нафар фуқаро 
жалб этилди. Ижти моий кўмакка муҳтож 
оилаларга 12 турдаги озиқ-овқат маҳсу-
лотлари тарқатилди, 100 нафар нуроний 
ҳамда эҳтиёжманд оилалар вакиллари 
учун Чортоқ туманида жойлашган Султон 
Увайс Қароний ва Биби Наима зиёрат-
гоҳларига саёҳат ташкил этилди. Қурилиш 
вазирлиги ташаббуси билан ижтимоий 
ҳимояга муҳтож, боқувчисини йўқотган 
ва ногиронлиги бўлган 10 та оиланинг 
уй-жойларини таъмирлаш мақсадида 367 
млн. сўм ҳомийлик маблағлари ажрати-
либ, қурилиш ишлари йўлга қўйилди. 12 
та маҳаллада жами 14,4 км. ички йўллар 
шағаллаштирилди. Жумладан, Дўстлик, 
Тагижар, “Гўрмирон” маҳаллаларидаги 
10 километр узунликдаги йўлларга шағал 
ётқизилди.

Ичимлик суви масаласида Хонқўрғон 
маҳалласи сув қудуғидаги 1 дона насос 
ускунаси таъмирланиб, қайта ишга туши-
рилди, Садача маҳалласида 350, Дўст-
лик маҳалласида 70 метр ичимлик суви 
тармоғи тортилди, “Навбаҳор-1” маҳал-
ласида 400 метр тармоқ тортиш ишлари 
олиб борилмоқда. Электр таъминотини 
яхшилаш мақсадида 9 та маҳаллада 202 
дона темир-бетон устун ўрнатилди. Аҳо-
ли талабидан келиб чиқиб, 5 769 дона 
газ баллон алмаштириб берилди, 274 
та янги газ баллон ажратилди. 78 та газ 
тақсимлаш пункти, 982 та аҳоли хонадон-
ларидаги газ жиҳозлари техник кўрикдан 
ўтказилди.

Косонсой тумани марказининг архитек-
туравий ечимини замонавий қиёфага кел-
тириш мақсадида А.Навоий ва “Меъмор” 
кўчаларини ободонлаштириш ва қайта 
қуриш бўйича лойиҳа консепцияси ишлаб 
чиқилди. Бу ишлар Республика Ишчи гу-
руҳи, вилоят ҳокимлиги, сенаторлар ва 
кенг жамоатчиликнинг бир ёқадан бош 
чиқариб иш ташкил этганликлари нати-
жаси десак тўғри бўлади. Демак, қилса 
бўлар экан, шу асосда барча туманларда 
тизимли ишга киришилди.

Президент Халқ қабулхоналари томо-
нидан одамларнинг дарду ташвишлари-
ни эшитиш ва уларни ҳал этиш орқали 
жойлардаги долзарб муаммоларнинг ҳам 
самарали ечимини топишда янада нати-
жадорлик касб этмоқда. Демакки, бугун 
Халқ қабулхоналарига кирган кишининг 
бу даргоҳдан кўнгли тўлиб чиқмоқда.

Баҳодир ЮСУПОВ,
Ўзбекистон Республикаси 

Президентининг Наманган 
вилоятидаги Халқ қабулхонаси 

мудири.

 Хотира

ТАНИЈЛИ ЈИШЛОЈ 
Х¤ЖАЛИГИ 

ДАРўАЛАРИДАН ЭДИ
2021 йилда Тошкент вилояти, Қибрай, Тошкент, Зангиота 
туманларида раҳбарлик лавозимларда фаолият 
кўрсатган ва ниҳоят кўп йиллар Зангиота туманидаги 
“Қорасув” жамоа хўжалигида раис бўлиб ишлаган 
раҳматли – “Ўзбекистонда хизмат кўрсатган қишлоқ 
хўжалиги ходими” Аъзамжон Қирғизбоевич 
Абдувалиевнинг 85 йиллиги нишонланди. 
Аъзамжон аканинг хотирасига бағишланган тадбир 
ўтар экан, кўплар шу туманда ўтган асрнинг 
90-йилларида ҳоким бўлган, Аъзамжон аканинг 
шогирди ва яқин дўсти бўлган Баҳром Нозимович 
Носировни ҳам эсга олишди…

– Вилоятимизда 2022 йилда 
32 та ирригация объектларида-
ги 17,1 километр узунликдаги 
канал ҳамда 63 километр лоток 
тармоқлари қурилди ва реконс-
трукция қилинди. 11 та мели-
оратив объектдаги 57,6 кило-
метр коллектор, 65,3 километр 
ёпиқ-ётиқ дренаж тармоқларни 
қуриш ва реконс трукция қи-
лиш, 14 та мелиоратив объ-
ектда 1 минг 259,3 километр 
узунликдаги коллектор-дренаж 
тармоқларини таъмирлаш ва 
тиклаш ишлари амалга оши-
рилди. Йил давомида, шунинг-
дек, 325 километр узунликдаги 
сув йўллари, 321 та гидротех-
ника иншооти, 236 та гидро-
пост таъмирланиб, тикланди. 
Насос станцияларининг фойда-
ланишга яроқсиз ҳолга келган 
агрегатлари ва электродвига-
телларини янгилаш чоралари 
кўрилди. Тасарруфимиздаги 
Насос станциялари ва энер-
гетика бошқармаси ҳамда 
Жиззах бош насос станцияси 
балансидаги насос станцияла-
рининг 4 та агрегати, 15 дона 
эскирган двигатели янгиланди. 

Бунинг натижасида 381 минг 
киловатт электр энергияси те-
жалишига эришилди.

Сув йўллари ва иншоотла-
рига “Ақлли сув” қурилмалари 
ўрнатишга алоҳида эътибор 
қаратилмоқда. Жумладан, 180 
та сув олиш нуқталари шундай 
жиҳозлар билан таъминланди. 
Мелиоратив кузатув қудуқла-
рига 168 дона “Дайвер” қурил-
маси ўрнатилди. 23 та насос 
станциясида сув сарфини “он-
лайн” назорат қилиш имкония-
ти мавжуд. Сув объектлари ва 
иншоотларини давлат- хусусий 
шериклик усулига ўтказиш 
ишлари давом эттириляпти. 
Чунончи, жорий йил тармоқ 
жадвалига киритилган 4 та 
лойиҳа асосида Ш.Рашидов 
туманидаги 10 та, Бахмал ту-
манидаги 3 та насос станцияси, 
Дўстлик ва Мирзачўл туманла-
ри ирригация бўлимлари, На-
сос станциялари ва энергети-
ка бошқармасига қарашли 19 
дона мелиоратив қудуқларни 
бошқариш учун хусусий шерик-
лар аниқланди ва улар билан 
иш олиб борилмоқда.

Ўтган йилда жами 14 минг 
36 гектар майдонларда сув 
тежовчи технологиялар жо-
рий қилинди. 2 минг 95 гектар 
пахта, 3 минг 741 гектар боғ, 
2 минг 458 гектар токзор, 519 
гектар бошқа экин майдонлари 
томчилатиб суғориш усулига 
ўтказилди. 2 минг 266 гектар-
даги экинлар ёмғирлатиб, 207 
гектари эса, дискрет усулида 
суғорилди. Бир йил ичида сув 
тежовчи технологияларни жо-
рий этиш эвазига 25,3 миллион 
куб метр сув иқтисод қилини-
шига эришилди.

Сув хўжалиги ташкилотла-
рига малакали ёш мутахассис-
ларни жалб қилиш масаласи 
доимий эътиборимизда. Ортда 
қолган бир йилнинг ўзида са-
фимизга олийгоҳларни тамом-
лаб келган 47 нафар ёшлар 
келиб қўшилгани бу сўзларни 
тасдиқлайди.

Сирдарё-Зарафшон 
ИТҲБ матбуот хизмати

ЖИЗЗАХЛИК СУВЧИЛАР ¤ТГАН ЙИЛНИ ЈАНДАЙ ЯКУНЛАДИ?
Жиззах вилояти сув хўжалиги тизимида ўтган йил 

қандай натижалар билан якунланди? Бу борада амалга 
оширилган ишларнинг самараси қандай бўлди? Шу 
мазмундаги саволларга Сирдарё-Зарафшон ирригация 
тизимлари ҳавза бошқармаси бошлиғи Музаффар 
Турдибоев жавоб беради:

(Боши 1-саҳифада)
Сув чиқарувчи трубаларни 

ўрнатиш, қувурларни бўяш, соя-
бон (навес) ўрнатиш ишлари 
ҳам ниҳоясига етказилмоқда. 
Шунингдек, насос агрегатлари-
ни бошқарувчи ходимлар учун 
хизмат уйи қурилди ҳамда на-
сос агрегатларини электр энер-
гияси билан таъминлаш 1080 
метр, опоралар, КТПС-40 6/0,4 
КВ маркали трансформатор ўра-
нитилди.

Маълумотларга кўра, ол-
динлари “Тахиатош ИЭС”га сув 
келтирувчи каналдан 15 куб сув 
олиниб, чиқарувчи канал орқали 
12-13 куб миқдорида сув чиқа-
рилган. Иссиқлик электр стан-
циясида кейинги даврда амалга 
оширилган модернизация ишла-
ри натижасида сув келтирувчи 
каналдан оладиган сув миқдори 
1 м3 гача камайиши кутилмоқда. 
Бу жараён олдинги тизим бўйича 

станциядан чиқарилган сув би-
лан суғориладиган ҳудудларда 
сув тақчиллигини оширди. Ўтган 
вегетация даврида ҳудуд аҳоли-
си томонидан ушбу масалада 
мурожаатлар ҳам бўлган эди.

Эндиликда, ҳудудга янги 
насос станциясининг қурилиб 
фойдаланишга топширилиши 
натижасида Тахиатош тумани-
даги “Сарайкўл”, “Кенегес” овул 
фуқаролар йиғинлари, Хўжай-
ли туманининг “Саришунгул” ва 
“Жамбил” ОФЙ ҳудудларида сув 
таъминоти яхшиланади. Яқин 
кунларда ишга тушиши режа-
лаштирилаётган ушу насос 
станцияси қурилиши ҳудуддаги 
деҳқон-фермерлар ва томорқа 
эгалари учун Янги йил совғаси 
бўлди. 

Ғ.ОТАЖОНОВ,
Қорақалпоғистон 

Республикаси Сув хўжалиги 
вазирлиги матбуот котиби.

”FLORA STONE PROJECT” МЧЖ (СТИР: 308 548 885) таъ-
сисчиларининг 2022 йил 30 декабрдаги умумий йиғилиш баён-
номаси асосида, жамият "GREEN ZONE 0F WORLD” МЧЖга 
бирлаштириш шаклида қайта ташкил этилиши ҳақида маълум 
қиламиз. Манфаатдор шахсларнинг мурожаатлари ва кредитор-
ларнинг талаблари Ўзбекистон Республикаси қонун ҳужжатла-
рида белгиланган муддатларда Тошкент шаҳри Учтепа тумани 
Юсуф Саккокий кўчаси ”Иссиқхона ҳудуди” манзили бўйича ёзма 
шаклда берилиши мумкин.

 Эълон

У ЈУРИБ БИТКАЗИЛГАЧ, ТАХИАТОШДА ЈАЙСИ 
МУАММОЛАР ЕЧИМ ТОПАДИ?

ЯНГИ НАСОС СТАНЦИЯСИ:



 Тарих қатларида

4 SO‘NGGI SAHIFA “Qishloq hayoti”   l   2023-yil  5-yanvar    l   01-son

Ваянган қалъа тарихи эрамиздан аввалги II-IV асрларга бориб тақалади

МУАССИСЛАР:
Ўзбекистон Республикаси Вазирлар 
Маҳкамаси комплекси таркибидаги ҳамда 
бошқа дахлдор вазирлик ва идоралар.

Ўзбекистон Матбуот ва ахборот агентлиги томонидан 
2009 йил 13 февралда № 0020-рақам билан рўйхатдан ўтказилган.
Ҳажми 2 босма табоқ. Офсет усулида босилди, қоғоз бичими А-2.
НАШР ИНДЕКСИ – 144.
Буюртма Г-140. 3215 нусхада чоп этилди.

Манзилимиз: 100000, Тошкент, Матбуотчилар кўчаси, 32-уй.
Телефонлар: Қабулхона – (0-371) 236-26-50.
Факс – (0-371) 233-09-93.
Реклама ва эълонлар – (0-371)  236-26-50, (0-371) 233-28-04.
e-mail: infoqishloqhayoti@mail.ru       Баҳоси келишилган нархда.

Босишга топшириш вақти: 21.00
Босишга топширилди: 18.30

Таҳрир ҳайъати:
Шавкат ҲАМРОЕВ, Азиз ВОИТОВ, 
Муҳаммаджон ТОШБОЛТАЕВ, 
Актам ХАИТОВ, Маҳмуд ТОИР, 
Ҳабиб ТЕМИРОВ (бош муҳаррир ўринбосари),
Раимқул СУЯРОВ (бош муҳаррир ўринбосари).

Газета “Шарқ” нашриёт-матбаа акциядорлик компанияси босмахонасида босилди.    Манзили: “Буюк Турон” кўчаси, 41-уй.       1  2  3  4  5  6Саҳифаловчи-дизайнер: Маркс ЮСУПОВБош муҳаррир: Чори ЛАТИПОВ

– Дастлаб Ваянган бобо тарихий 
обидаси ҳақида гаплашсак. У жойлаш-
ган Моноқ қишлоғи бир пайтлар вилоят 
мақомига ҳам эга бўлган экан.

– Тарихий манбаларга кўра Хива хони 
Оллоқулихон даврида (1825-1842й.) Хо-
размда 800 минг нафар аҳоли истиқомат 
қилган бўлиб, хонлик таркибида 15 та ви-
лоят ва 2 та нойиблик бўлган. Вилоятлар 
қуйидагича: Питнак, Хазорасп, Хонқа, Ур-
ганч, Қўшкўпир, Ғозовот, Қиëт, Шоҳаббос, 
Дашҳовуз, Амбар-Моноқ, Гурлан, Кўҳна 
Урганч, Хўжайли (Хўжалар эли), Шума-
най ва Қўнғирот. Нойибликлар: Бешариқ, 
Қиëт – Қўнғирот. Бундан келиб чиқадики, 
ХVIII асрларда Хива хонлиги таркибида-
ги Моноқ ҳозиргидек кичик бир қишлоқ 
эмас, балки катта бир вилоят мақомига 
эга бўлган. Энди унинг қандай салоҳият-
га эга бўлганлигини бир кўз олдингизга 
келтириб кўраверинг. Албатта, ҳар бир 
вилоятнинг ўзшаҳарлари, туманлари, қиш-
лоқлари мавжуд бўлган. Демак, ўтмишда 
унинг алоҳида ҳукмдори ва мулозимлари 
ҳам бўлган. Бекорга Гўрўғли достонида 
“Ваянганнинг ҳукумдори Хункар подшо” 
тилга олинмаган бўлса керак, албатта. 
Ўтмишдаги Моноқ пойтахтининг номи 
Ардахушмитан бўлиб, кейинчалик Ваян-
ган деб атала бошланган. Ваянган сўзи 
арабчада “Ваян” – тепага тортмоқ, “гон” 
эса форсийча “муқим жой”, дегани бўлиб 
“тепаликдаги қалъа” маъносини англа-
тади. Унинг атрофидаги Тупроққалъа, 
Қирққиз қалъа, Қалмиқ қирилған қалъа, 
Чиғатой қалъалар босқинчилик урушлари 
натижасида йўқ бўлиб кетган. Шу ўринда 
вилоятнинг Амбар – Моноқ деб аталиши 
сабабини, Амбар она, аниқроғи Авесто-
даги Анахита сиймосига бўлган ҳурмат 
ва эҳтиром деб тушуниш керак. Бунинг 
исботи тариқасида Ваянган қалъадаги 
Анбар она мақбарасини мисол келтириш 
мумкин. Шундан ҳам билса бўладики, 
ушбу маконда қадимда зардуштийлик 
дини ҳукм сурган. Ваянган қалъа тарихи 
археологлар таъкидлаганидек, эрамиздан 
аввалги II-IV асрларга бориб тақалади ва 
қарийб 2200-2400 йиллик тарихга эга ма-
кон саналади. Моноқ атамасининг келиб 
чиқиш тарихи ҳалигача номаълумлигича 
қолмоқда. Бироқ форсийда “моноқ” ата-

Хоразм ўзининг узоқ асрлик тарихига эга ажойиб воҳа. Унда минг-минг йиллик тарихни эслатиб турувчи 
қадажолар, тарихий обидалар жуда кўп. Айниқса, вилоятнинг Шовот туманида жойлашган Катқалъа, Ваянган 
қалъа каби тарихий обидалар, Юсуф Хамадоний зиёратгоҳи борки, булар бизга ўтмишдан, мозийдан ҳикоя 
қилади. Бугун биз сизга туманнинг Моноқ қишлоғида жойлашган Ваянган бобо ёдгорлиги ҳақида маълумот 
беришни лозим топдик. Суҳбатдошимиз шу ерлик ўлкашунос, ёзувчи Воҳид Султоновдир. У киши кўп 
йиллардан буён Шовот туманидаги обидалар ва уларнинг тарихи билан қизиқиб келади. Унинг “Ваянган 
шариннан галсин Авазим” номли китоби чоп этилди.

ВАЯНГАН БОБО
маси инсонга бериладиган фазилат, ха-
рактер маъноларини англатади (маноқиби 
Қодирия мисолида). Яна бир маъноси 
миён, яъни марказ, ўрта дегани. Пеҳлавий 
тилида миёнак “марказ” демакдир. Бундан 
келиб чиқадики, “моноқ” атамаси “ўрта 
марказ”, “ўрта қишлоқ” маъноларини ҳам 
англатар экан.

Андижон вилоятининг Хўжаобод тума-
нида ҳам Моноқ қишлоғи мавжуд экан. Ёки 
бўлмаса қирғизларнинг бир уруғига моноқ 
дейиларкан. Яна бир қизикарли маълу-
мот: Россиянинг Красноярск ўлкасидаги 
Олтой ва Саяна тоғларидан бошланувчи 
Абакан дарёсининг бошланишида “Боль-
шой Монок”, яъни “Катта Моноқ” қишлоғи 
мавжуд экан.

– Ваянган бобо археологик ёдгорли-
гининг Мўғуллар босқинигача ва ундан 
кейинги аҳволи ҳақида ҳам ҳикоя қилиб 
берсангиз.

– Моноқда қадимдан чўқли ҳамда чўм-
ли деб номланувчи элатлар бўлган ва 
ҳозирда ҳам мавжуд. Чўқли сўзи чўқай, 
узунчоқ деган маъноларни англатиб, қа-
димда моноқликлар кийган бош кийими 
кулоҳга берилган нисбат ҳисобланади. 
Чўмли атамаси эса Хоразм шевасидаги 
“чўм” сўзидан келиб чиққан бўлиб, одам 
бўйламайдиган чуқур сувга айтилади. Яна 
бир маъноси, оқ тол (оқ савут) дарахти-
дан ясалган рўзғор буюми, яъни чўмич-
га ҳам нисбат берилади. Чўмли ҳозирда 
Моноққа қўшни бўлган Тошҳовуз шаҳрига 
кираверишдаги элатдир. Ҳатто “Гўрўғли” 
достонида Гўрўғли чўмли элидан Ваян-
ганга келиб Авазжонни ғиротига минди-
риб олиб кетганлиги тўғрисидаги эпизод 
мавжуд. “Ваянган қалъа” археологларимиз 
фикрича, бундан қарийб 2200-2400 йил 
илгари бунёд қилинганлиги тахмин қи-
линмоқда. Тарих саҳнасида босқинчилик 
урушлари ва табиий офатлар натижасида 

кўплаб мамлакатлар, шаҳарлар, қалъа-
ларда ҳаёт издан чиққан. Бироқ кейинча-
лик вайронага айланган мамлакатларни 
камдан-кам ҳукмдорлар қайтадан обод 
қилишган. Мисол учун, милодий VII аср-
да Қутайба ибн Муслим бошчилигидаги 
араб истилочилари Хоразмшоҳлар юрти-
ни эгаллаб, ватанпарвар саркарда Хур-
зодни (Хоразмшоҳнинг бош саркардаси) 
қатл қилади. “Мангу олов” ёниб турадиган 
оташгоҳларни (ибодатхоналарни) бузиб, 
коҳинларни эса ёппасига қатл қиладилар. 
Арамей (қадимий Хоразм ёзуви)  ёзувла-
рида битилган битиклар, айниқса, Авесто 
битиклари оловга ташланиб, оташгоҳлар 
ўрнига мачитлар қурдирилди. Бундан кўз-
ланган мақсад, зардуштийлик динини 
умуман йўқ қилиш ва Хоразм тарихини 
ер юзидан сидириб ташлаш эди. Ҳатто 
Авестони ва тарихий ривоятларни билади-
ган инсонлар ҳам излаб топилиб, ҳаммаси 
ўлимга ҳукм қилинган. Бу ҳам етмагандай, 
Қутайба босиб олинган Хоразмшоҳлар юр-
тини осон бошқариш ва икки карра кўпроқ 
ўлпон олиш мақсадида уни икки қисмга: 
жанубий қисм – Кот; шимолий қисм – Гур-
ганжга  ажратган. Кейинчалик ушбу юрт-
ни қайтадан бирлаштириш учун яна 300 
йиллар вақт керак бўлган. Х асрга келиб 
шимолий Хоразм ҳукмдори Маъмун уни 
қайтадан бирлаштириб, ўзини Хоразмшоҳ,  
Гурганжни эса пойтахт деб эълон қилади 
ва юрт янада гуркирайди, халқ жангу жа-
даллардан фориғ бўлиб, осойишта ҳаёт 
кечира бошлайди. Деҳқончилик ва ҳу-
нармандчилик ривожлана боради. Қўшни 
давлатлар билан савдо-сотиқ алоқалари 
йўлга қўйилиб, Буюк ипак йўлининг мар-
казий қисми айнан шу мамлакат орқали 
ўта бошлайди. Янги шаҳарлар (қалъалар), 
карвонсаройлар бунёд қилиниб, кўплаб 
бозорлар ва мадрасалар қурилади. Айниқ-
са, таълим соҳасига чуқур эътибор қара-

тилиб, пойтахт Гурганжда (Кўҳна Урганч) 
Байтул ҳикма, яъни Маъмун академияси 
ташкил қилиниб, унга буюк мутафаккир 
олим Абу Райҳон Беруний бошчилик қила-
ди. Қисқа давр ичида Хоразмга дунёнинг 
кўзга кўринган олимлари таклиф қилиниб, 
академиянинг довруғи бутун мусулмон 
дунёсига овоза бўлади. Бироқ XII асрга 
келиб, “Буюк ипак йўли”га якка ҳукмрон 
бўлиш ва осонгина бойлик орттириш мақ-
садида Чингизхон бошчилигидаги мўғул 
босқинчилари Хоразмга бостириб кирди-
лар. Қирғинбарот урушлар натижасида 
Хоразмшоҳлар юрти яна ер билан яксон 
қилинди, минглаб қалъа ва қишлоқларда 
ҳаёт буткул издан чиқди.

– Ваянган бобо шахси ҳақида ҳам 
газетхонларимизга маълумот берсан-
гиз! Ваянган  бобо ёдгорлигининг бу-
гунги аҳволи қандай? У ерга маҳаллий 
ва хорижий сайёҳларнинг келиши се-
зиларли ошдими?

– Ўзбекистон мустақилликка эришган-
дан кейин юртимиздаги азиз авлиёлар-
нинг мақбараларини қайтадан тиклаш ва 
реставрация қилиш ишларига эътибор 
янада кучайтирилди. Бироқ ушбу ташки-
лотга пул маблағларининг ажратилиши 

давлат томонидан қийин кечган. Шу асно-
да асли урганчлик солиҳ инсон Орифжон 
ака Худойбергановнинг шахсий жамғар-
маси ҳисобидан Ваянган бобо, ҳазрати 
Эшон бобо ва шайх Ҳасан Савроний бобо 
мақбаралари қайтадан бунёд қилинди. У 
кишининг охиратлари обод бўлсин! Мақ-
баралар 1992 йили Ўзбекистон мусул-
монлари идорасининг Хоразм вилояти 
вакиллиги, хивалик ҳунарманд усталар 
томонидан реставрация қилиниб, янгича 
кўриниш касб этди. Хўш, Ваянгон бобо 
аслида ким бўлган?

ХVIII асрда Шарқий Туркистоннинг Ёр-
кент диёрида яшаб, ижод этган шоир ва 
таржимон, олим ва тилшунос Муҳаммад 
Сиддиқ Рушдий “Тазкиратул-авлиёи тур-
кий” асарида саксон саккиз нафар азиз 
авлиё тўғрисида батафсил маълумот ёзиб 
қолдирган. Бундан ташқари, у киши “Рисо-
лаи Қодирия” ҳамда “Маноқиби Қодирия” 
(Қодирия фазилатлари) қўлёзмаларида 
ХII асрда яшаган улуғ инсон, бутун му-
сулмон оламида “Ғавсул Аъзам”, “Қутби 
вақт” номи билан машҳур бўлган Саййид 
Муҳиддин Абдулқодир Гилоний тўғриси-
да қимматли маълумотлар келтириб, у 
кишини “Ғавсул Аъзам”, яъни “Авлиёлар 

султони”, дея таърифлайдилар. Қоди-
рия сулукининг асосчиси, буюк мударрис 
Ҳазрати Ғавсул Аъзам Муҳиддин Саййид 
Абдулқодир Гилоний хижрий 471-йилда 
Эроннинг Гилон вилоятида дунёга келган. 
Насл-насаблари ўн авлод орқали Муҳам-
мад Мустафо саллоллоҳу алайҳиссалом-
нинг қизи Фотимаи Заҳро ва унинг ўғил-
лари имом Ҳасан ва имом Ҳусанга бориб 
тақалади. У киши ўн олти ёшида Боғдодга 
бориб, илм олади, кейинчалик мадраса 
барпо этиб, 33 йил давомида толибларга 
илми тафсир, илми ҳадис, илми мазҳаб, 
илми усул, илми ахлоқ, илми фиқҳдан 
сабоқ берганлар.

Муҳаммад Сиддиқ Рушдий “Маноқиби 
Қодирия” қўлёзма асарида Ғавсул Аъзам 
разиоллоҳу анҳу кароматда, башоратда ва 
фаросатда тенгсиз бўлиб, ўз замондош-
лари орасида “Султони авлиё” эди, дея 
таърифлайди. Ул зотнинг 42 фарзанди 
бўлиб, уларнинг 11 нафари оталари та-
риқатига кириб, ўз даврининг етук кишила-
ри бўлиб етишганлар. Қодирия силсила-
сининг рамзи яшил ранг. Бу рамз Боғдод 
шаҳрида Абдулқодир Гилоний қабрида 
ҳам ўз аксини топган.

Бундан келиб чиқадики, Моноқдаги 
Ваянган бобо мақбарасида Абдулқодир 
Гилонийнинг 11 нафар ўғилларидан бири 
дафн қилинган. Лекин у киши аслида ким 
бўлганлиги, қайси асрда яшаганлиги 
тўғрисида тарих саҳифаларида маълумот-
лар деярли учрамайди. Ривоятларга кўра, 
Ваянган бобо Ардахушмитан шаҳрининг 
ҳарбий қўмондони, яъни қалъабошиси 
бўлган ва ўз даврида қалъани душман-
лардан кўп марталаб ҳимоя қилишда 
жонбозлик кўрсатган.

Республикамизнинг барча жойларида-
ги каби Моноқда ҳам бунёдкорлик ишла-
ри авжида. Равон йўллар, тартиб билан 
қурилган уйлар кўзни қувонтиради. Шу 
йўсинда ўтмишда Анбар-Моноқ вилоя-
тининг пойтахти бўлган Ваянган қалъаси, 
кейинчалик даврлар талатўпи натижасида 
ҳаёт буткул издан чиққан “Ваянган бобо” 
қабристони ҳам назардан четда қолмади. 
Айниқса, юртимиз мустақилликка эришга-
нидан кейин қалъада кўплаб қурилиш ва 
таъмирлаш ишлари олиб борилди. Кат-
тагина майдонни эгаллаган ушбу қабрис-
тон Шовот ободонлаштириш корхонаси 
тасарруфига ўтказилиб, махсус ишчилар 
гуруҳи томонидан ободонлаштириш ишла-
ри мунтазам амалга ошириб келинмоқда. 
Бугунги кунда қабристон атрофлари девор 
билан ўралиб, оқар сувлар келтирилиб, 
ариқ бўйларига экилган гужумлар атрофга 
соя бериб турибди. Чор атроф тоза тути-
либ, кун бўйи зиёратчилару сайёҳларнинг 
қадами узилмайди.

Болтабой МАТҚУРБОНОВ, 
“Qishloq hayoti” мухбири 

суҳбатлашди.

Боланинг ҳар кунги юмушидан бири шу 
– тонг ёришиши билан ўроқ ва этакни олиб, 
далага боради. Мактабга кетгунича молга ўт 
обкелиб, қорнини тўйдириб қўйиши керак. Хаста 
онасининг бунга қурби етмайди.

Сигирнинг олдига олиб келган ўтининг яр-
мини ташлаган бола яна кўчага чиқиб, оқиб 
ўтаётган ариқчада ювинди. Айвонда артинаёт-
ганида, ичкаридан онасининг овози эшитилди:

– Ғолиб, келдингми, болам? Менга ярим 
пиёла қайноқ сув бер.

– Ҳозир, ойижон.
Бола ўчоқ томон юрди. Уч ойдирки, аҳвол 

шу. Газнинг ҳақини тўлай олишмагани боис, 
газни узиб кетишганидан бери чой ҳам, овқат 
ҳам ўчоқда. Кечаси ёққан ёмғирда нам тортиб 
қолган ғўзапоя ҳадеганда ёнавермасди. Ғолиб 
бир амаллаб, қумғонни қайнатди. Битта чойнак-
ка чой дамлади, битта чойнакка қолган сувни 
қуйди. Ярим бўлди. Чойнакларнинг бирини сўри-
даги дастурхон устига қўйди, иккинчисини ойиси 
ётган хонага олиб кирди.

– Мунча ҳаялладинг, ингроқ товушда деди 
онаси.

– Ўтин ҳўл бўбқопти,  деди бола ва пиёлага 
сув қуйиб онасининг ёнига қўйди. 

– Ичириб қўяйми?
Она бошини қимирлатди. 
– Ўзим… сен мактабингга боравер, кеч қол-

ма тағин. Укаларингни ҳам уйғот.
– Хўп…
Ғолиб синглиси ва укасини уйғотди. Улар-

нинг олдига икки тўғрам нон ва бир пиёладан 
чойни қўйди.

– Тез-тез ичларинг.
– Мен шакайли чой ичаман, дея ҳар кунги 

хархашасини бошлади Гулноза.
– Эртага ичасан шакарли чойни, ҳозир шуни 

ичиб тур, деди Ғолиб.
Гулноза яна сўзини такрорлади.
– Боғчангни олдидаги дўкондан сенга 

 жевачка оберайми?
– Ҳа!
– Бўлмаса, чойингни тез ич!
Ғолиб синглисини боғчага, укасини син-

фига киритиб юбориб, етиб келганида, дарс 
бошланиб бўлганди.

– Мумкинми? – деди эшик тагида туриб.
– Кириб бўлдинг-ку, нега яна кеч қолдинг? 

– алгебра ўқитувчиси унга ўқрайиб қаради.
Ғолиб индамай тураверди. Чунки тўғрисини 

айтгани билан ўқитувчи барибир ишонмайди. 
Баҳоналари эса тугаб бўлган.

– У сигирини соғиб, хамир қориб, нон ёпиб 
бўлиб кейин келади мактабга, – деди шу пайт 
охирги партада ўтирадиган Баҳодир.

Синфда гурр этиб кулги кўтарилди.
– Жим! – чизғични столга урди ўқитувчи. – 

Жим дедим! Ўтир, иккинчи кеч қолмагин!
Ғолибнинг кайфияти бузилди. У синфдо-

шлари орасида бошини баланд кўтариб юр-
ганини эслолмайди. Ҳатто биринчи синфда 
ўқиётганида ҳам дадаси ичар, мактабдан қай-
таётганида кўчада маст бўлиб ётиб қолган, 
уст-боши лой, тупроққа беланган дадасини 
учратиб, ўртоқларининг олдида мулзам бўл-
ганди. Шу-шу у ўзини ҳаммадан олиб қочади. 
Ўртоқлари ҳам алкашнинг боласи деб уни 
менсишмайди. Ўқитувчилар ҳам унинг “одам 
бўлиши”га ишонишмайди…

Лекин Ғолиб яхши ўқишга ҳаракат қилади. 
Яхши ўқиб, шифокор бўлишни, неча йиллардан 
бери тўшакдан бош кўтармайдиган онасини 
даволашни истайди. Бўш қолди, дегунча қўлига 
китоб олади. Лекин уйнинг барча ташвишию 
рўзғор ишлари шу ўн беш яшар йигитчанинг 
зиммасида эди.

… Мактабда дарслар тугади. Ғолиб ҳамма-
дан биринчи бўлиб синфдан чиқди. Уйга тезроқ 
бориши керак. Онаси оч қолган бўлмасин тағин. 
Кеча дадаси уйга келмаганди, бугун келарми-
кан? Ишқилиб, ичиб олиб бирор фалокатга 
йўлиқмаган бўлса бўлгани…

– Ғолиб, бугун Абдумаликнинг туғилган 
куни. Уйига борамиз экан, сен ҳам келасан-
ми, деган синфдоши Аноранинг сўзи унинг 
хаёлларини тўзғитиб юборди.

– А?
– Хаёлинг қаерда, келасанми дейман, қиз 

асабийлашиб сўзини такрорлади.
– Боролмасам керак, – деди Ғолиб айбдор 

одамдек ерга қараб.
– Нега?
– Ишларим кўп.
– Нега болаларга қўшилмайсан?
– …
– Анора! Қизни дугоналари чақирди.
– Майли, ўзинг биласан, – деди Анора ва 

дугоналари томон югуриб кетди.
Ғолибнинг кўнгли тўлиб кетди. Ўртоқлари-

га ҳаваси келди. Ҳаммаси бахтли. Ботирнинг 
дадаси директор, Абдумаликнинг дадаси сав-
догар, улар тез-тез мактабга келиб туришади. 
Доим чиройли костюм-шимларда юришади. 
Ҳамма ўқитувчилар уларни ҳурмат қилади. 
Ўғиллари яхши ўқимаса ҳам қаттиқ танбеҳ 
беришмайди. Паст баҳо қўйишмайди. Қайтанга 
бошқа болаларга намуна қилиб кўрсатишади. 
Ғолибнинг дадаси бўлса…

Ғолиб файзсиз ҳовлига кириб боргани-
да, айвонда чўзилиб ётган дадасини кўрди. 
Афт-ангорига қараб бўлмайди. Юзлари қонта-
лаш, йиқилган кўринади. Уч-тўрт қадам бери-
дан ичкилик ва алламбалоларнинг ҳиди киши 
димоғига гуп этиб урилади. Ғолибнинг бўғзига 
нимадир тиқилди. Ҳозирги хаёллари унинг 
ўкинчини кучайтириб юбордими, кўзига ёш 
келди. Сумкасини сўритокка илиб, дадасининг 
ёнига келди.

– Дада, туринг, уйга кирволинг. Дада!
Ёши қирқдан ошиб, сочларига оқа оралай 

бошлаган киши қилт этмасди. Гўё танасида 
жон йўқдай.

– Дада! Туринг! Уйғотишлари бефойда 
эканини билган Ғолиб дадасининг елкасидан 
ушлаб турғазишга уринди. Бор кучини йиғиб, 
ўтирғизганидагина дадаси кўзларини аранг 
очди.

– Қоч, мена тегма, …нинг боласи! – сўкинди 
падар.

– Уйга кирволинг, офтобда қолиб кетибсиз.
Ғолиб дадасининг сўкинишу қаршиликла-

рига қарамай, уни қўлтиқлаб ичкарига олиб 
кирди. Сўнг онасининг ёнига кирди. Маҳбубахон 
ич-ичидан ўкиниб йиғларди.

– Ойи, сизга нима бўлди? Нега йиғлаяпсиз? 
Ғолибнинг кўнгли баттар вайрон бўлди.

– Пешонанг бунчаям шўр бўлмаса, болам. 
Айни ўйнаб-куладиган пайтинг…

– Бўлди, ойи, ҳаммаси яхши. Дадамни энди 
кўряпсизми…

Ғолиб бу гаплар онасини юпата олмасли-
гини яхши билсаям, шундай деди. Бошқа гап 
тополмади.

– Ойи, мен Нурмат амакимникига бориб 
келай.

– Нима учун?
– Ишим бор…
– Қанақа иш?
– Ҳалиги… Физикадан битта масалани ҳе-

чам ечолмаяпман. Шундоқ бораману келаман.
– Майли, эҳтиёт бўлгин.
Ғолиб молга ўт солиб, сув берди. Онасига 

гуруч қайнатиб берди. Кейин дадаси ётган хо-
нага бир мўралади-да, кўчага чиқди.

Нурмат амакиси дадасининг акаси. Техни-
кумда ўқитувчи бўлиб ишлайди. Уйдамикан, 

унинг гапларини эшитармикан? Уйларига кел-
маганига бир йил бўлди чамаси. Амакиси ҳам 
уларникига бормайди негадир…

– Ҳм, кел, жиян. Нима гап? Ойинг тузукми? 
– хушламайгина қарши олди амакиси уни.

– Яхшилар, салом айтдилар. Амаки, шу… 
дадамни даволатсак яхши бўларди. Уларни 
ичкилик тамом қилаяпти. Бу кетишда…

– Дадангнинг ўзи одаммас! Мен унга неча 
марта айтдим, ҳов бола, бу йўлдан қайт деб. 
Қулоқ ҳам солмади. Энди менинг ишим йўқ. 
Мениям ўзимнинг ташвишим бошимдан ошиб 
ётибди…

Бошқа гапга ўрин қолмади. Ғолиб узр айтиб, 
ҳовлини тарк этди. У энди йўлни холасининг 
уйи томон солди. Ахир, холаси бадавлат, эри 
ҳам катта ишда ишлайди. Йўқ демас, балки. 
Аммо холаси ҳам бирон марта ҳолинг нима 
кечяпти демаган яқин орада…

– Бўл, гапинг бўлса тез гапир! Тўйга кетяп-
ман, шошиб турибман, – деди холаси ялтироқ 
кўйлакларини ҳилпиратиб, тилла тақинчоқлари-
ни шиқирлатиб саватга сомсаларни жойларкан.

– Хола… ойимнинг аҳволлари яхшимас… 
Шу даволатишга озгина ёрдам берсангиз, оёққа 
туриб кетармидилар деб…

– Ўзи-чи, ойингнинг ўзи аҳмоқ. Шу бета-
йинга тегманг деганман мен. Йўқ, тегди. Мана, 
аҳволи! Мен қандай ёрдам бераман? Бир сўм 
ортиқча пулим йўқ, айтиб қўяй.

Хола “гапинг тугаган бўлса, қани жўна”, де-
гандек қилди. Ғолиб иложсиз ўрнидан турди…

Катта кўчадан кетиб бораётган кичик жус-
сали боланинг елкаси тобора чўкиб борарди... 
Бу елкадаги юкнинг залворини ҳозир у чама-
лай ҳам олмасди. Узоққа тикилган қоп-қора 
кўзларидаги ҳис умидми, ишончми, нафратми, 
билиб бўлмасди...

Узоқдан туянинг ўркачига ўхшаб қолган таниш девор кўринди. Елкасида зил-замбил ўт олиб келаётган 
боланинг титраётган оёқларига жон киргандай бўлди. У тўхтаб этакка боғланган курмак ўтни бир силкиди. 

Ўт тегавериб шилинган яғири, билакларига теккан ўт ярани туз сепгандай ачиштирди. Болакай бунга 
парво қилмади, қадамини тезлатди. Бир томонга қийшайиб қолган тахта дарвозани оёғи билан тепиб 
ичкари кириши биланоқ, бостирма тагида турган озғин сигир ожизгина маъраб қўйди.

 Буни ҳаёт дейдилар...

